

Ад народных вытокаў праз творчасць - у будучыню.
Творчасцсь, як стан душы
        Мінаюць гады, дзесяцігоддзі, мяняюцца часы, мяняюцца і самі людзі, а іх праца, іх прызначэнне застаецца нязменным: праслаўляць сваёй творчасцю Іўеўшчыну, людзей, шчодра  дзяліцца сваім талентам з людзьмі, ствараць ім святы, добры настрой, не дазволіць знікнуць з памяці, упасці ў небыццё культурнай спадчыне, мове і песні матулі, нашых самабытных звычаяў, абрадаў, каларыту беларускіх народных рамёстваў. Папоўніць,ўзбагаціць скарбонку талентаў, творчасці, апантанасці, вечных каштоўнасцей, на якіх чалавек, ды ўся нацыя, спрадвеку трымаюцца. Безумоўна, усе гэтыя словы адрасаваны работнікам культуры. Іўю праз усе дзесяцігоддзі шчасціла на людзей таленавітых, падвіжнікаў на ніве культуры. Культура яе сфера - равесніца раёна, сплаў творчасці і самаадданасці работнікаў культуры.
       У сучасным культурным жыцці краіны клубныя ўстановы застаюцца адным з асноўных сацыяльных інстытутаў, якія забяспечваюць захаванне, стварэнне і распаўсюджванне культурных каштоўнасцей, фарміруюць духоўныя запатрабаванні і забяспечваюць арганізацыю вольнага часу, ствараюць неабходныя ўмовы для сацыяльна-культурнай актыўнасці грамадзян, павышаюць якасны ўзровень культурнага жыцця насельніцтва. 

     Культурныя паслугі ў Іўеўскім раёне аказвае 1 юрыдычная асоба ДУК “Іўеўскі цэнтр культуры і вольнага часу”. У склад цэнтра культуры і вольнага часу ўваходзяць 12 аддзелаў і сектараў культурна-масавай і асветніцкай працы, аддзел і сектар рамёстваў і традыцыйнай культуры.
     Асноўныя напрамкі дзейнасці:
- арганізацыя змястоўнага вольнага часу насельніцтва,
- развіццё мастацка-творчых здольнасцяў наведвальнікаў,
- адраджэнне і развіццё традыцыйнай народнай культуры,
- аказанне культурных паслуг насельніцтву.

      З мэтай развіцця мастацка-творчых здольнасцяў насельніцтва ва ўстановах клубнага тыпу дзейнічаюць 84 калектываў аматарскай творчасці. У калектывах займаюцца 703 удзельнікаў. 8 творчых калектываў мае ганаровае званне “народны”: народны ансамбль музыкі і песні “Чаборок”, народны хор, народны тэатр, тэатр гульні ДУК “Іўеўскі ЦКД”; народны ансамбль народнай песні “Юрацішкаўскі кірмаш”  аддзела культурна-масавай і асветніцкай работы г.п.Юрацішкі; народны ансамбль народнай песні “Спадчына” аддзела культурна-масавай і асветніцкай работы аг.Лаздуны 1; народны ансамбль народнай песні “Даўніна” аддзела культурна-масавай і асветніцкай работы аг. Геранёны, народны аматарскі драматычны калектыў аддзела культурна-масавай і асветніцкай работы аг.Трабы. У снежні 2019года народныя калектывы пацвердзілі званне “народны”.
    Вядучымі творчымі калектывамі з'яўляюцца: хоры ветэранаў працы ДУК “Іўеўскі цэнтр культуры і вольнага часу” і аддзела культурна-масавай і асветніцкай работы г.п. Юрацішкі, фальклорны ансамбль “Весялуха”, вакальны ансамбль “Варажэя” аддзела культурна-масавай і асветніцкай работы аг.Ліпнішкі, ансамбль народнай музыкі “Вечарынка” аддзела культурна-масавай і асветніцкай работы аг.Геранёны, фальклорны ансамбль “Вечарніца” ДУК “Іўеўскі ЦКД”. 
   У аддзелах і сектарах ДУК “Іўеўскі цэнтр культуры і вольнага часу” дзейнічаюць 15 клубных фарміраванняў для пажылых людзей. З іх 11 аматарскіх аб'яднанняў, 2 хору ветэранаў працы, фальклорны ансамбль «Весялуха» і ансамбль народнай музыкі «Вечарынка».
  У аматарскіх аб'яднаннях цікава арганізуецца вольны час удзельнікаў: праводзяцца тэматычныя праграмы на тэмы агародніцтва, садаводства, кулінарыі, сустрэчы са спецыялістамі розных галін, творчыя майстар-класы. Аб'яднаннямі праводзяцца адкрытыя пасяджэння ў форме клубных вечароў, конкурсных, забаўляльных, віншавальных праграм і іншыя. Аматарскія аб'яднанні штогод прымаюць удзел у раённым, раз у два гады ў абласным аглядах аматарскіх аб'яднанняў "Свет захапленняў".

     Хоры ветэранаў працы штогод удзельнічаюць у абласным фестывалі народнай творчасці ветэранскіх калектываў «Не старэюць душой ветэраны», які праходзіць у г.Іўе. Фальклорны ансамбль «Весялуха» і ансамбль народнай музыкі «Вечарынка» аддзелаў культурна-масавай і асветніцкай работы аг.Ліпнішкі і аг.Геранены пастаянна здзіўляюць сваёй творчасцю на раённым фестывалі фальклору «Жывой крыніцы галасы». 

 У практыку работы з пажылымі людзьмі ў клубных установах Іўеўскага раёна ўкаранёна 8 праектаў:
 - культурна-творчы “Людзі пажылыя - сэрцам маладыя”;
 - сацыяльна-культурны “Санаторый на дому”;
 - сацыяльна-культурны “В ногу со временем”;
 - культурна-творчы “Да кожнага сэрца”;
 - культурна-творчы “З Днём нараджэння!”;
 - культурна-краязнаўчы “Гісторыя. Падзеі. Людзі”;
 - культурна-духоўны “Святло душы”;
 - сацыяльна-культурны “Актыўнае даўгалецце” (правядзенне мерапрыемстваў для пажылых людзей сумесна з ДУ "Тэрытарыяльны цэнтр сацыяльнага абслугоўвання насельніцтва Іўеўскага раёна»).
      11 красавіка 2019г. на базе дзяржаўнай установы культуры “Іўеўскі цэнтр культуры і вольнага часу” адбыўся раённы семінар-практыкум для работнікаў дзяржаўных устаноў культуры “Іўеўскі цэнтр культуры і вольнага часу” і “Іўеўская раённая бібліятэка”. Тэма семінара: “Дзейнасць устаноў культуры па арганізацыі вольнага часу людзей сталага ўзросту”.

19-20 чэрвеня 2019г. на базе Іўеўскага раёна адбыўся абласны семінар дырэктараў РЦКНТ, Цэнтраў (Дамоў, Палацаў) культуры раённых цэнтраў і г. Гродна, кіраўнікоў аддзелаў метадычнай работы РЦКНТ на тэму: “Арганізацыя вольнага часу пажылых людзей у клубных установах Гродзенскай вобласці”.

        Дзіцячае аматарскае творчасць прадстаўлена 39 калектывамі. У дзіцячых творчых калектывах займаецца 295 чалавек. Актыўную творчую дзейнасць ажыццяўляюць  дзіцячыя калектывы: гурток эстрадных спеваў “Музычная кропель” ДУК «Іўеўскі ЦКД», патрыятычны клуб «Патрыёт» аддзела культурна-масавай і асветніцкай працы г.п. Юрацішкі, лялечны тэатр “Казка” аддзела культурна-масавай і асветніцкай работы аг. Геранёны, тэатральны калектыў “Спадарожнік” аддзела культурна-масавай і асветніцкай працы аг.Трабы, танцавальныя калектывы “Аквамарын”, вакальны ансамбль “Мелодыя” аддзела культурна-масавай і асветніцкай работы аг. Ліпнішкі, фальклорный калектыў “Жавароначкі” аддзела культурна-масавай і асветніцкай работы аг.Лаздуны 1. Ва ўстановах клубнага тыпу дзейнічае 26 аматарскіх калектываў дэкаратыўна-прыкладнога мастацтва (184 удзельніка). Асноўныя напрамкі дзейнасці калектываў: развіццё дэкаратыўна-прыкладнай творчасці, адраджэнне традыцыйных народных рамёстваў, стварэнне сувенірнай прадукцыі. У раёне актыўна развіваюцца народныя рамёства: саломапляценне, вышыўка, лазапляценне, выцінанка,  ткацтва.

 Вялікая ўвага надаецца развіццю культурна-турыстычных паслуг. На працягу 11 гадоў працуе культурна-турыстычны праект “Сядзіба дзеда Зімніка і бабы Завірухі”. Сваю асноўную творчую дзейнасць тэатр гульні “Зялёны фургон” праводзіць на культурна-турыстычным аб’екце “Сядзіба дзеда Зімніка і бабы Завірухі” ў вёсцы Залейкі Іўеўскага раёна. Культурна-турыстычная дзейнасць калектыву вядзецца ў цесным супрацоўніцтве з турфірмамі рэспублікі: “Эпіфора” (г.Мінск), “Гроднатур” (г.Гродна), “Барысаўтур” (г.Барысаў), “Адрес Лета”(г.Ліда) “Медкурорт тур” (г.Гродна) ,і іншыя. Гасцямі сядзібы былі замежныя турысты з Польшчы, Літвы, Іспаніі, Італіі, Расіі.За час творчай дзейнасці тэатра гульні сядзібу наведала больш за 20 000 турыстаў, зароблена больш за 100 000 рублёў.

      З мэтай падтрымкі народных умельцаў, развіцця традыцыйных рамёстваў у аддзеле рамёстваў  традыцыйнай культуры ДУК “Іўеўскі цэнтр культуры і вольнага часу”, сектары рамёстваў і традыцыйнай культуры аг.Геранёны  працуюць 7 клубных фарміраванняў і музейная экспазіцыя “Саламяная казка” сектара культурна-масавай і асветніцкай работы аг.Дайліды. Іўеўскі аддзел рамёстваў і традыцыйнай культуры аб’ядноўвае таленавітых майстроў нашага краю. Тут адраджаюцца традыцыйныя рамёствы, вывучаецца вопыт папярэдніх пакаленняў і перадаецца майстэрства маладым талентам. На базе цэнтра рамёстваў працуюць раённы  клуб майстроў народнай творчасці і майстэрня па рэканструкцыі беларускага касцюма. Ідзе праца над стварэннем калекцыі касцюмаў з дэкарыраваннем саломкай "Залатыя ўзоры".
      У 2017 годзе ў Іўеўскім аддзеле рамёстваў і традыцыйнай культуры рэканструявалі традыцыйны мясцовы строй, які сёлета атрымаў высокую адзнаку на рэспубліканскім свяце “Купалле” ў Александрыі. 
      У лютым 2020 года стала вядома, што чатыры Іўеўскія майстры Вера Чурэйна, Юзэфа Старасціна, Таццяна Рынгель і Ірына Смірнова названы носьбітамі нематэрыяльнай культурнай каштоўнасці ў намінацыі “Беларускія мастацкія практыкі саломапляцення”.
     Залатой саломкай зіхацяць раённыя падворкі традыцыйнай культуры на міжнародных, рэспубліканскіх, абласных, раённых святах і фестывалях. У мінулым годзе работнікі ўстановы прадстаўлялі наш раён на выстаўцы традыцыйных мастацтваў “Залатая саломка” у рамках Другога форуму рэгіёнаў “Беларусь і Украіна” г.Жытомір. Прапануюць майстар – класы “Непаўторныя узоры”(удзел у  XV міжнародным фестывалі народнай творчасці “Вянок дружбы”) г.Бабруйск. Шчыра вітаюць нашых майстроў на рэспубліканскім свяце Купалле (“Александрыя збірае сяброў”), які адбываецца кожны год у ліпені. 
16 чэрвеня 2020 года, аддзел і сектар рамёстваў і традыцыйнай культуры аг.Геранёны, сектары культурна-масавай і асветніцкай работы аграгарадкоў Дайліды і Лелюкі ДУК “Іўеўскі цэнтр культуры і вольнага часу” наведала здымачная група тэлеканала “Беларусь 3”. Сталічных гасцей зацікавіла саломапляценне Градзеншчыны, а менавіта, Іўеўскіх майстроў: Смірновай Ірыны Рэгінальдаўны, Старасцінай Юзэфы Эдвардаўны, Рынгель Таццяны Віктараўны, Чурэйна Веры Паўлаўны.
Усе жадаючыя змаглі дакрануцца  да старажытнага мастацтва саломапляцення   і  паглядзець праграму “Жывая культура”,  27 чэрвеня 2020 года на тэлеканале “Беларусь 3”. Дзейнасці майстроў па саломапляценню, як нематэрыяльнаму праяўленню творчасці чалавека “Беларускія мастацкія практыкі саломапляцення” пастановай Міністэрства культуры РБ нададзены статус гісторыка-культурнай каштоўнасці. Згодна пастановы Міністэрства культуры Рэспублікі Беларусь № 15 ад 20 лютага 2020 года.
Народная культура дае не толькі веды, але дапамагае пераадольваць цяжкасці быцця, ўпрыгожвае наш побыт, робіць яго цікавым, гарманічным, поўным.

З мэтай папулярызацыі мясцовых традыцый, рэгіянальнай культуры , развіцця рамесніцтва і турызма  створаны і дзейнічае ўжо тры гады праект “Іўеўскі каларыт”. Праект уключае больш 25 фэстаў і акцый. Сярод іх - брэндавыя святы: юшкі, тэатра, народнай творчасці, кветак, нацыянальнай кухні, памідора,  працаўнікоў сяла. А таксама - шляхеці фэст, конкурс касцоў, фестываль вясковай культуры, грыбоў, калядныя святкі. “Іўеўскі каларыт” аб’яднаў усе буйныя населеныя пнкты раёна. Яны сталі прывабнымі для турыстаў, якія займелі магчымасць палавіць рыбу, пакасіць, пакаштаваць мясцовыя стравы, набыць сувеніры і патанчыць. Аграгарадок Морына стаў сталіцай юшкі, а ў Дайлідах напрадвесні знаёмяць з фальклорнай спадчынай. На шляхецкі фэст запрашае аграгарадок Жэмыслаўль, знакаміты палацам Умястоўскіх і старасвецкім паркам, што ажывае падчас тэатралізацыі. Ліпнішкі здавён славіліся не толькі багатым разнатраўем, але і ўмелымі касцамі. Кветкамі ды кветкаводамі ж багаты аграгарадок Лаздуны. А з народнай песняй вас пазнаёмяць з вялікай ахвотай у Бакштах.   На свяце беларускай кухні “Моц смаку“ кожны зможа праявіць свае кулінарныя здольнасці, паспрабаваць рэгіянальныя прысмакі і добра адпачыць.
     Асаблівай папулярнасццю сярод турыстаў атрымала свята “Іўеўскі памідор“, якое наведвае больш за 5 тысяч гасцей . Яскрава праходзіць тэатралізаванае шэсце “Памідорны бум”, спартыўна-памідорныя спаборніцтва “Бітва памідорамі”, конкурс сярод маладых сямей “Памідорны уладар сяла”, а самае галоўнае можна набыць памідоры. Нездарма Іўе называюць памідорнай сталіцай Беларусі. 
Аматары і знатакі дароў лесу змогуць прыняць актыўны ўдзел у свяце “Грыбная феерыя” у г.п. Юрацішкі, атрымаць шмат карыснай і змястоўнай інфармацыі аб грыбах, прыняць удзел у тэатралізаванам шэсці, паспрабаваць стравы з грыбоў, ягадных морсаў. Увазе гледачоў прадстаўляюцца майстар-класы па засолцы грыбоў.  Бал-прыем “Рэха забытого бала ў Барбары Радзівіл” у аг.Геранёны, яскравае гістарычнае мерапрыемства, дзе можна прыняць удзел у майстар-класах па старажытным танцам шляхты, па вырабе веераў і маскарадных масак для маючага адбыцца балю;паслухаць класічную музыку. 
     Асноўнай сюжэтнай лініяй фестывалю-кірмашу працаўнікоў вёскі “Дажынкі – 2018” у г.Іўе з’яўлялася тэма “ад збожжа да хлеба, ад хлеба да Багача” (сабранаму ўраджаю ўсіх культур).
Сімвалам абласных Дажынак ў г.Іўе стаў  “Багач з грамнічной свечкай”, зроблены з снапоў каласоў розных культур шырынёй 8 метраў, вышынёй 2 метры упрыгожаны рамонкава-васільковай кампазіцыяй і беларускімі ручнікамі. “Бага” сімвал дастатку ў доме, раёне, вобласці і рэспубліцы, у які было ссыпана зерне ўсіх раёнаў вобласці падчас урачыстага адкрыцця свята.
   Указам Прэзідэнта Республікі Беларусь ад 8 студзеня 2020г. за значны  ўклад у развіццё народнай творчасці і рэалізацыю праекта “Іўеўскі каларыт” спецыяльнай прэміяй Прэзідэнта Рэспублікі Беларусь адзначаны калектыў дзяржаўнай установы культуры “ Іўеўскі цэнтр культуры і вольнага часу”.

